
dan Ien Ing sendiri ada soeka dalem perkara ini. Dari-itoe empe harep Hiantit trima sadja, sabagimana jang empe minta.

Bwee Liang Giok menjahoet: Kaloek ada begitoe, saja tentoe misti menoeroet sekalian empe poenja prentah. — Habis bilang begitoe dia lantas bangoen oendjoek hormatnja dan akoe mertoewa pada Tje Pek Hoe.



Tje Pek Hoe djadi soeka dalem hati dan dia teroes masoek ka dalem kasih taoe hal itoe pada Hoedjin. Maka lekas djoega segala orang djadi dapet taoe, jang itoe doewa Siotjia bakal kawin sama Bwee Liang Giok.

Pada satoe hari, sedeng lagi doedoek makan, Tje Pek Hoe berkata pada Bwee Liang Giok: Mantoe-koe! entia rasa sekarang ini baik kaoe pake teroes sadja lebih doeloe itoe nama Bok Ing; sebab kaloe itoe Louw Kie dapet taoe, kaoe masih ada, tentoe kita nanti
dapet soesal sadja. Di blakang kali, kaloe kita dapet tempo jang baik, kaoe boleh pake kombali nama kaoe jang betoel.

Bwee Liang Giok toeroet mertoewanja poenja maoe dan pake teroes sadja itoe nama Bok Ing.

Tida lama dari tempo itoe, lantas di dalem itoe kota jang Bok Ing tinggal, ada orang bikin examen ketjil, sebagimana biasa pada saben taoen. Bok Ing toeroet masoek membikin examennja di sitoe, dan ija dapet soe-

